
Макалада жазгыч акындардын чыгармаларын ЖОЖ-

дордо окутуудагы компетенттүү мамиле, маани-маңыз-

дык чечмеленип түшүндүрүлүшү, ага ѳзгѳчѳлүү мамиле 

кылуунун зарылдыгы, аны колдонууга алуунун мүмкүнчү-

лүктѳрү тууралуу айтылды. Мында ошондой эле адабият-

ты ЖОЖдордо окутууга карата компетенттүү мамиле-

нин салттуу квалификациялуу мамиледен айырмачылыгы, 

билим берүүнүн прогрессивдүү ѳзүнчѳ бир жаңы парадиг-

масы катары артыкчылыктуу жактары баса кѳрсѳтүлдү, 

компетенттүү мамиледе окутуу принциптери аныкталып 

берилди, адабиятты компетенттүү мамиле негизиндеги 

окутууда колдонулуучу жигердүү ык-амалдар, усулдар тиз-

меги келтирилди. Макаланын материалдары жазгыч акын-

дардын чыгармаларын ЖОЖдордо компетенттүү мамиле 

негизинде окутуу ишине ѳз салымын кошот го деген ише-

нимдебиз. Макала ЖОЖдордун филологиялык факультет-

теринин окутуучуларынын, студенттеринин иш практи-

касында колдонууларына арналып жазылды. 

Негизги сѳздѳр: компетенттүү мамиле, түшүндү-

рүү, колдонуу, мүмкүнчүлүк, окутуу принциптери, билим 

берүү, жигердүү окутуу, ык-амал, усул, салым, сынчыл ой-

лом, ой калчоо. 

В статье сказаны о компетентностного подхода в 

изучении произведений поэтов письменников, о сущност-

ном толковании этого термина и необходимости особого 

отношение к нему, о возможностях применения в учебном 

процессе. Здесь также подчеркнуто указаны различие 

компетентностного подхода изучению литературы в вузах 

от традиционного квалификационного подхода и его пре-

имущества как новой своеобразной, прогрессивной пара-

дигмы образования; определены принципы обучения в ком-

петентностном подходе; приведены список активных 

приемов и методов применяемые при изучении литературы 

на основе компетентностного подхода. Мы уверены, что 

материалы статьи вносят свой вклад в процесс изучение 

произведений поэтов письменников в вузах на основе компе-

тентностного подхода. Статья написана для практиче-

ского пользовании преподавателей и студентов филологи-

ческих факультетов вузов. 

Ключевые слова: компетентностный подход, толко-

вание, применение, возможность, принципы обучения, об-

разование, активное обучение, прием, метод, вклад, крити-

ческое мышление, мозговой штурм. 

The article deals with the competence approach to the 

study of the works of poets, the essential interpretation of this 

term and the need for a special attitude to it, the possibilities of 

application in the educational process. It also highlights the dif-

ference between the competence approach to the study of litera-

ture in higher education institutions from the traditional qualifi-

cation approach and its advantages as a new kind of progressive 

paradigm of education; defines the principles of teaching in the 

competence approach; provides a list of active techniques and 

methods used in the study of literature based on the competence 

approach. We are sure that the materials of the article contri-

bute to the process of studying the works of poets in higher edu-

cation on the basis of a competency-based approach. The article 

is written for the practical use of teachers and students of philo-

logical faculties of higher education institutions. 

Key words: competence approach, interpretation, appli-

cation, opportunity, learning principles, education, active lear-

ning, reception, method, contribution, critical thinking, brain-

storming. 

Азыркы шарттарда бизди көбүрөөк кызыктыр-

ганы билим берүүгө карата компетенттүү мамиле бо-

луп турат. Компетенттүү мамилени изилдөөгө жана 

иш практикасында колдонууга карата кызыгуу коом-

дун бүткүл билим берүү системасын олуттуу модер-

низациялоого деген зарылдыктардан улам болду. Би-

лим берүү процессине, башкысы, ЖОЖдордун бүтү-

рүүчүлөрүн, мунун ичинде филолог адистерди даяр-

доонун натыйжаларына карата муктаждыктын өсүшү 

алынган билимдин коомдун, илимдин жана өндүрүш-

түн ар кыл тармактарындагы келип чыкчу көйгөйлөр-

дү чечүүдөгү дайымкы керек-төөлөрүнөн алыстап 

баратканынан улам күчөп тынчсыздануусу менен 

түшүндүрүлөт. Экинчи жагынан, мектептин бүтүрүү-

чүлөрүн кандай болсо, так эле ошондой ЖОЖдордо 

болочок адистерди даярдап чыгаруунун өзүндөгү 

терс көрүнүштөр дагы да ачыкка чыгып отурат, ал 

мындан: билим алууга карата оң мотивациянын ка-

лыптанбаганынан; өсүп жаткан муундун жаңы би-

лимдерди өз алдынча алууга жана ишмердүүлүктүн 

түрлөрүн калыптандырууга жетишсиз умтулганынан; 

өсүп жаткан муунда баалуулуктар системасынын бур-

малангандыгынан; окуп жаткандардын билим алуу-

нун окуу процессинде кандай болсо, так эле ошондой 

алынчу натыйжаларга карата бардык тепкичтеринде 

жекече позицияларынын такыр жоктугунан көрүнөт. 

Ушундай кейиштүү жагдай коомдун жана мамлекет-

тин ЖОЖдордун демилгелүү, сынчыл ой жүгүртө 

алган бүтүрүүчүлөрүнө деген муктаждыгы ыкчам 

өсүп отурган учурда келип чыгып отурат. 

Бул компетенттүү мамиленин негизинде билим 

берүүнүн түпкү максаттарынан четтѳѳлѳрдү түшүнүү 

менен ачыкка алып чыгуу жатат. «Компетенттүү ма-

миле бул максаттарды билимдердин ыкчам кыймылга 

келти-рилүүсүнѳ карай багыттоо аракетинде болот, 

себеби ѳзүнѳ чейин «жансыз билимдердин» ѳнүгүүсү 

орун алып, тактап айтканда, билимдерди студенттер-

дин түшүнүп, кабылдоого мүмкүнчүлүктѳрү болгону 

менен, бул билимдер колдонула турган жагдайларда 

аларды жигерлештирүүгѳ, реалдуу кырдаалга 

ылайыкташтырып ишке киргизүүгѳ жѳндѳмсүздүгү 

кѳрүнѳт» [1, 233-б.]. 

Окумуштуулардын пикиринче, компетенттүү 

мамиле билим берүүчүлүк процессти жана аны ой 

элегинен өткөрүүнү бир бүтүнгө бириктирүүнү кө-

ңүлгө алат, мунун жүрүшүндө окуп жаткандын инсан-

дык позициясынын, анын өзүнүн ишмердүүлүгүнүн 

окуу предметине (адабият предметине) карата мами-

лесинин түзүлүп калыптануусу ишке ашат. 

Дегинкиси, жазгыч акындардын чыгармачылы-

гын, дегеле адабиятты ‒ кыргыз адабиятын жалпы 

орто билим берүүчү мектепте, ошондой эле ЖОЖдор-

дун филологиялык факультеттеринде компетенттүү-

лүккѳ негиздеп окутуп-үйрѳтүүдѳ адабий билимди 

берүүгѳ жана алууга карата компетенттүү мамиленин 

болушу, анын дайым кѳңүл борборунда турушу 

бѳтѳнчѳ маанилүү. Адабиятты окутуу ишин уюшту-

рууга, алып барууга карата компетенттүү мамиле 

билим берүүчүлүк мамиледен айырмаланып алдыңкы 

планга алынган билимдерди, кѳндүмдѳрдү практика-

да жүзѳгѳ ашыруу билгичтигин, ошондой эле белги-

лүү бир жетишилген инсандык сапаттарды, баалуулук 

багытталууларды алып чыгат. Бул жаңыча мамиленин 

маңызы «билимге ээ болуудан гана эмес, ошондой эле 

белгилүү бир инсандык сапаттарга ээлик кылуудан 

жана студенттин ѳзүндѳ түзүлгѳн маалыматтык кам-

падан керектүү билимдерди кайсы гана учурда болбо-

сун таап жана иргеп алуу мүмкүнчүлүгүнүн болушу-

нан турат» [2, 47-б.]. Компетенттүү мамиле ЖОЖдор-

до билим берүүнүн жаңы парадигмасы катары кийин-

ки иштелген мамлекеттик билим берүү стандарттары-

нын мазмунунда камтылып берилген. 

Педагогика илимдеринин доктору, Россия Би-

лим берүү академиясынын корр.-мүчѳсү А.В.Хутор-

скийдин пикиринче билим берүүгѳ карата компетент-

түү мамиле тѳмѳндѳгүлѳрдѳн кѳрүнѳт: 

«‒ кѳңүлдѳгү кесиптик ишмердүүлүк чѳйрѳсү 

менен байланыштуу окуу предметинин мазмунун 

жогорку деңгээлде ѳздѳштүрүү; 

‒ адистиги боюнча эмгек ишмердүүлүгүнүн 

башталышында ийгиликтүү кѳнүгүшүп кетүү үчүн за-

рыл ишмердүүлүк ык-амалдарына (баштапкы кесип-

тик кѳндүмдѳргѳ жана билгичтиктерге) ээ болуу» [3, 

61-б.]. 

Байкалып тургандай, окутууга карата компетент-

түү мамиле салттуу квалификациялуу мамиледен ай-

ырмаланып билим берүүнүн мазмунуна (ЖОЖдун 

бүтүрүүчүсү болочок кесибине тийиштүү эмнелерди 

жана кандай кѳндүмдѳргѳ ээ болушу керектигине) 

карата гана эмес, ошондой эле ѳзүнүн жекече мүмкүн-

чүлүктѳрүнѳ (кесиптик ишмердүүлүктүн милдетте-

рин чечүүгѳ делинген билимдерди, билгичтиктерди 

жана кѳндүмдѳрдү колдоно алуу жѳндѳмдүүлүктѳрү-

нѳ) карата да талаптарды чагылдырат. Демек, сту-

денттердин окуп-билим алуу ишмердүүлүктѳрүн 

интенсивдештирүүнүн, алардын жигердүүлүктѳрүн 

жана чыгармачылыктарын, жетектѳѳ билгичтиктерин 

мотивдештирүүнүн жана ѳнүктүрүүнүн деңгээлин 

жогорулатуунун натыйжалуу ык-амалдарынын бири 

болуп окутууга карата компетенттүү мамиле эсеп-

телинет. Дагы тактасак, билим берүүгѳ карата компе-

тенттүү мамиле дегенде студенттин жекече кесиптик 

мүмкүнчүлүктѳрүнѳ карата делинген талаптарга 

ылайык кесиптик милдеттерди чечүүнүн тѳмѳндѳгү 

жѳндѳмдүүлүктѳрүн ѳнүктүрүүгѳ багытталган окутуу 

усулу түшүнүлѳт: 

‒ издѳѳ жана алынган маалыматтарды анали-

здѳѳ, иргеп тандоо, иштетүүдѳн ѳткѳрүү; 

‒ жанындагы курсташтары менен биргелешип 

аракеттенүү кѳндүмдѳрүнѳ, топто иштѳѳ билгич-

тигине ээ болуу; 

‒ кѳнүмүш эмес кырдаалдарда жана аныкталба-

ган шарттарда пландаштыруу, анализдѳѳ, сынчыл 

рефлексия, ѳз ишмердүүлүгүн ѳзү баалоо механизм-

дерине, эвристикалык усулдарга жана келип чыккан 

кѳйгѳйлѳрдү чечүүнүн ык-амалдарына ээлик кылуу. 

Демек, компетенттүү мамиле – бул кесиптик би-

лим берүүнү жана эмгек рыногунун керектөөлөрүн 

тартипке келтирүү аракети, башкача айтканда, компе-

тенттүү мамиле жумуш берүүчүлөр тарабынан болчу 

билим алууга деген суроо-талаптар менен байланыш-

туу. Компетенттүү мамиле адабий билим берүүнүн 

натыйжаларынын билим берүү системасынын чекте-

ринен тышкарыда таанылышын көңүлгө алат. 

Компетенттүү мамиле коомдун адистерди жана 

мектептин бүтүрүүчүлөрүн даярдоого болгон керек-

төөлөрүнүн чагылдырылышы болуп эсептелинет, бу-

лар жеке белгилүү бир билимдерге гана эмес, алган 

билимдерин аныкталып берилген милдеттерди ар 

башка шарттарда чечмелөө үчүн түзүлгөн билгич-

тиктерге да ээлик кылышат. Мындан тышкары ар кан-

дай деңгээлдеги билим берүү мекемелеринин азыркы 

күндөгү бүтүрүүчүсү өзүндө азыркы шарттарда 

атаандашууга жөндөмдүү, ошол эле учурда жаңы, 

жоопкерчиликтүү милдеттерди чечүүдө кызматта-

шууга, биргелешкен ишмердүүлүккө даяр турууга 

мүмкүндүк берүүчү инсандык сапаттарды өнүктүрүү 

зарылдыгын түшүнгөнү маанилүү. Жогоруда айтыл-

гандар көптү билип, көптү жасай алган эле эмес, эң 

башкысы, билимдерин үзгүлтүксүз жаңылоого, башка 

предмет тармагын кайталап өздөштүрүүгө, өзүнүн 

ишмердүүлүгүндө оң, эффективдүү натыйжаларга 

жетише билүүгө карата жөндөмдүүлүктөрүн арттыра 

билүү зарылдыгын билдирет. Компетенттүү мамиле 

бири-биринен ажырым турган билимдердин жана 

билгичтиктердин окуучу тарабынан өздөштүрүлүү-

сүн эмес, аларга комплекстүү ээлик кылууну, аткары-

лып жаткан ишмердүүлүктүн (окуулук, издөөчүлүк, 

долбоорлук ж.б.) натыйжаларына карата инсандык 

жоопкерчилик мамиленин калыптанышын көңүлгө 

алат. 

Белгилеп кетүү керек, компетенттүүлүккѳ негиз-

денген мамиле таанып-билүүчүлүк ишмердүүлүктүн 

жүрүшүндѳ ѳздѳштүрүлгѳн билимдердин ролун деге-

ле тѳмѳндѳтпѳйт. Тескерисинче, мындай билим иш-

мердүүлүктү жүргүзүү үчүн кандай болсо, так эле 

ошондой андан ары окуп, билим алуу үчүн да эң эле 

зарыл, ал студенттердин азыркы мууну колдончу би-

лимдерге негизденген коомдогу жашоонун ажыра-

тылгыс бѳлүгү болуп эсептелинет. 

Компетенттүү мамиленин негизинде билим 

алууга багыт алгандын олуттуу айырмалануучу бө-

төнчөлүктөрү төмөндөгүлөрдөн көрүнөт: 

1) максаттардын дал келүүсү – жигердүү социал-

дык ыңгайлашууга, турмуштук позициясын өз алдын-

ча тандоого, кесиптик билим алууну улантууга, өз 

алдынча билим алууга жана өзүн өзүн өркүндөтүүгө 

даярдык көрүү; 

2) багытталгандык – билим берүүнү түзүүчү ин-

теллектуалдыкты, көндүмдү жана эмоционалдык-

баалуулукту бириктирүү; 

3) интегративдүүлүк – белгилүү бир ишмердүү-

лүк чөйрөсүнүн тийиштүү билгичтиктерин жана би-

лимдерин гана эмес, ошондой эле окуп жаткандардын 

(студенттердин) алдыга коюлган максатка жетишүү-

дөгү инсандык сапаттарын бир бүтүнгө бириктирүү. 

Компетенттүү мамиле салттуу мамилени тан-

байт, окуучунун субъек-тивдүүлүгүнүн билим алуу-

чулук элементин кошуп, аны толуктап турат. Башкача 

айтканда, компетенттүү мамиленин идеалдуу моде-

линде билим берүүнүн натыйжасы мазмундан тышка-

рыдан сунушталгандан гана эмес, ошондой эле окуу-

чунун инсандык бөтөнчөлүктөрүнөн, кызыккандыгы-

нан жана окууга карата жөндөмдүүлүгүнөн да прин-

ципиалдуу көз каранды. 

Адабий билим алууга компетенттүү мамиленин 

негизги идеясы адабиятты предмет катары окутуу 

айрым үзүп-чолунган билимдерди, билгичтиктерди 

жана көндүмдөрдү бербеши керек, мында окуп 

жаткан жаш адам (студент) ар кыл түрдүү социалдык-

кырдаалдык шарттарда өзүнүн жөндөмдүүлүгүн жана 

дайым даяр болуусун өнүктүрүүсү зарыл. 

Компетенттүү мамилени ишке ашыруу алабият-

ты окутуу методикасына олуттуу талаптарды коёт. Ал 

талаптардын негизинде ишмердүүлүк аркылуу окутуу 

камтылып берилген. Компетенттүү мамиленин алка-

гындагы окутуунун принциптери тѳмѳндѳгүлѳрдѳн 

кѳрүнѳт: 

1. Окуу процессинин компетенциялар үлгүсүн-

дѳгү милдеттерди жүзѳгѳ ашырууга багыт алышынан, 

алардын ѳздѳштүрүлүүсү окутуу ишинин натыйжасы 

болуп эсептелинет. 

2. Студенттер менен окутуучунун ортосундагы 

«ишеним аймагын» түзүп калыптандыруудан. 

3. Студенттер ѳздѳрүнүн билимге ээ болуула-

рына карата жоопкер-чиликти аң-сезимдүүлүк менен 

ѳздѳрүнѳ алышынан, буга ушундай жооп-керчиликти 

калыптандырып жана андан ары ѳнүктүрүүчү чѳйрѳ-

нү түзүү аркылуу жетишилет. 

4. Студенттерге окуп, билим алууга, изденүүгѳ, 

маалыматты ѳз алдынча иштеп чыгууга жана колдо-

нууга мүмкүнчүлүк берилишинен. «Билимди ѳткѳрүп 

берүү» практикасынан баш тартуу зарыл. 

5. Студенттер ѳздѳштүргѳн компетенцияларын 

практикада ишке ашыра алуу мүмкүнчүлүгүнѳн. 

Мында ЖОЖдордогу лекциялык жана семинардык 

сабактарда практикаланышы кѳңүлгѳ алынат. 

6. Окутуп-үйрѳтүү ишинин жекелештирилүү-

сүнѳн. Ар бир студентке компетенцияларды ѳз алды-

ларынча ѳздѳштүрүү мүмкүнчүлүгү берилет. 

Демек, компетенттүү мамиле педагогго студент-

бүтүрүүчүнү анын андан аркы кесиптик ишмердүү-

лүгүндѳ зарыл билгичтик-кѳндүмдѳргѳ ‒ компетен-

цияларга ээ кылуу жоопкерчилигин жүктѳйт. «Бул ѳз 

кезегинде окутуучуда ишмердүүлүгү тууралуу маа-

лыматтардын жыйындысын ‒ ишмердүүлүгүнүн бол-

жолдуу багыттарын түзүү мүмкүнчүлүгүнүн болушун 

кѳңүлгѳ алат. Окутуучудан студенттерди кийинки 

кесиптик ишмердүүлүгүндѳ пайдасы тие турган бил-

гичтиктерге үйрѳтүп, ѳз алдыларынча билим алууга 

деген кѳндүмдѳрүн ѳнүктүрүү талап кылынат» [4]. 

«Компетенттүү мамиле билим берүүчүлүк про-

цесске, биринчи кезекте, билим берүүнүн мазмунун, 

түзүмүн мыктылап тандоо зарылдыгына жаңылык 

киргизет» [5, 157-б.]. Бирок адабиятты, биздин миса-

лыбызда, жазгыч акындардын чыгармачылыгын оку-

туп-үйрѳтүүгѳ карата нукура компетенттүү мамиле 

жаңы заманбап окутуу технологияларын колдонууга 

киргизүү менен эле өзүнөн өзү келе калбайт, ал ком-

петенттүүлүккѳ негиздеп билим берүүнүн стратегия-

ларын өнүктүрүүнүн негизинде түзүлүп калыптанат. 

Компетенттүү мамиледе колдонулуучу усулдар 

жана технологиялар биринчи кезекте болочок адис-

тин өзүн өзү баалоосун, өзүн өзү өнүктүрүүсүн жана 

өзүн иш үстүндө көрсөтүүсүн камсыз кылуучу компе-

тенциялардын ишмердүүлүк бөлүгүн түзүп калыптан-

дырууга багыт алышы керек. Доцент С.Л. Троянская 

белгилеп кеткендей, компетенттүү мамилени ишке 

киргизүүдө окутуунун төмөндөгү усулдары жана тех-

нологиялары демейки окутуу усулдарынан көбүрөөк 

мүмкүнчүлүктөргө ээлик кылышат: 

«– компьютердик окутуу технологиясы (текст-

тик жана мультмедиялык презентацияларды түзүү 

жана окутуу процессинде колдонуу); 

‒ проблемалык окутуу усулдары (булар студент-

терге айкын бир проблеманы чечүү үчүн зарыл би-

лимдерге ѳз алдыларынча жетишүүлѳрүнѳ түрткү бо-

лушат); 

– долбоордук усулдар (студенттерди окууну 

бүткѳндѳн кийинки кесиптик ишмердүүлүктѳрүндѳ 

гранттык жана дагы да башка долбоорлор менен иш-

тѳѳ билгичтиктерине жана кѳндүмдѳрүнѳ ээ кылат); 

‒ жоопкерчиликтерди жана ыйгарым укуктарды 

ѳз ара бѳлүшүү менен командада иштѳѳ (коучинг); 

‒ контексттик окутуу ‒ студенттерди билим жана 

анын колдонулушунун ортосундагы байланыштарды 

таап чыгуу жолу менен билимдерди ѳздѳштүрүүгѳ 

мотивдештирүү; 

‒ тажрыйбанын негизинде окутуу ‒ студент-

тердин таанып-билүү иш-мердүүлүгүн алардын ѳздѳ-

рүнүн предметти ѳздѳштүрүү тажрыйбаларын кѳңүл-

гѳ алуу негизинде жигерлештирүү; 

‒ тест-тренингдер ‒ окуу тапшырмасынын түрү, 

анын милдети болуп ѳздѳштүрүлгѳн окуу материалын 

бекемдѳѳ, ошондой эле студенттин билимин жалпы 

эле модулдар боюнча кандай болсо, так эле ошондой 

модулдун айрым темалары боюнча текшерүү; 

‒ портфолио ‒ ѳздүк окуу жетишкендиктеринин, 

ошондой эле илимий журналдардагы макалалардын 

жыйындысы, конференцияларга, олимпиадаларга 

ж.б. катышуу; 

‒ кейс-метод (case-study) ‒ кесиптик ишмердүү-

лүк аймагында орун алган реалдуу проблемалык кыр-

даалдарды анализдѳѳ жана мыкты чечилиштердин 

варианттарын издѳѳ; 

‒ иштиктүү жана ролдук оюндар; 

‒ жекече окутуу ‒ студенттердин артыкчылык 

берүүлѳрүн жана кызыкчылыктарын эсепке алуу ме-

нен ѳздүк билим берүүчүлүк траекторияларды иштеп 

чыгуу; 

‒ окуу предметтери аралык окутуу ‒ ар кыр тар-

мактардын билимдерин пайдалануу, аларды топтош-

туруу жана чечилүүдѳгү айкын бир милдеттин кон-

текстинде концентрациялоо; 

‒ алдыга озгон ѳз алдынчалуу иш ‒ студенттин 

жаңы материалды окутуучу лекциясында тааныштыр-

ганга чейин үйрѳнүүсү, лекция маалында студент 

окуу материалынын фрагментин презентациялаганда 

мини-лекция эсебинде колдонулушу ыктымал» [6, 82-

б.]. 

Жогоруда аталып кеткен заманбап педагогика-

лык технологиялар адабиятты ‒ жазгыч акындардын 

чыгармачылыгын компетенттүү мамиледе, компе-

тенттүүлүккѳ негиздеп окутууда студенттердин окуп-

билим алуу ишмердүүлүктѳрүн жигерлештирүүдѳ 

колдонулат жана ошондой эле ѳз ичине сынчыл 

ойломду, ой калчоо кѳндүмүн ѳнүктүрүүнү, диалог-

дук, маалыматтык-коммуникациялык технологиялар-

ды камтуу менен, окутуунун жигердүү усулдарына 

тийиштүү делинет. 

Адабияттар: 

1. Роменвиль М. Компетентностный подход в универси-

тетском образовании: цели, преимущества, границы. В 

кн.: Болонский процесс: результаты обучения и компе-

тентностный подход. Под ред. В.И.Байденко. - М.: 

Исследовательский ценр проблем качества подготовки 

специалистов, 2009. - 536 с. 

2. Макарова Л.Н., Шаршов И.А. Повышение квалифика-

ции преподавателя высшей школы: саморазвитие и ком-

петентность // Вестник Московского городского педа-

гогического университета. Серия Педагогика и психо-

логия. - 2012. - № 2. - С. 43-52. 

3. Хуторской А.В. Ключевые компетенции как компонент 

личностно-ориентированной парадигмы образования // 

Народное образование. - 2003. - №2. - С. 58-64. 

4. Крынина Е.М. Компетентностный подход в образо-

вании. ‒ 2012 (доклад) (Интернет-ресурс) 

5. Оторбаев Б.К. Кыргыз адабиятын окутуунун методи-

касы. Окуу китеби. - Б.: Айат, 2020. ‒ 560 б. 

6. Троянская С.Л. Основы компетентностного подхода в 

высшем образовании. Учеб. пособие. - Ижевск: Изд. 

центр «Удмуртский университет», 2016. - 176 с. 

 

_______________________________________ 

  


